
				এই পাতাটির মুদ্রণ সংশোধন করা প্রয়োজন। 
লণ্ডনে বিবেকানন্দ
স্বামীজী, সারদানন্দ স্বামী ও গুডউইন তিনজন চীপসাইডের একটা
চৌমাথার কোণে দাড়াইয়াছিলেন। বর্তমান লেখকও মহা-জনতা দেখিয়া,
অবাক হইয়া একদিকে দাঁড়াইয়া আছেন। গুডউইন
স্বামীজীর সহিত
বর্তমান লেখকের
অপরিচিত সাধারণ ইংরেজের ন্যায় একজন হইয়া
সাক্ষাৎ।
গিয়াছেন। সারদানন্দ স্বামীকে চিনিতে পারা গেল,
কিন্তু স্বামীজীকে বহু বৎসরের পর দেখিয়া বর্তমান লেখকের
চিনিতে একটু বিলম্ব হইল। ইত্যার একটা বিশেষ কারণ এই যে,
কলিকাত বা বাংলাদেশে যে নরেন্দ্রনাথ ছিলেন, সে লােক আর তখন নয়,
তিনি স্বতন্ত্র এক ব্যক্তি হইয়াছেন। গায়ের বর্ণ অনেকটা উজ্জ্বল
বা যাহাকে ইংরাজিতে Fairbrown colour বলা যায়, শুধু white নয় :
মাথায় যদিও অর্ধচন্দ্রাকৃতি লক্ষৌর তাজের মতন কালাে মােটা কাপড়ের
টুপি ছিল, কিন্তু মাথার সম্মুখেতে সিথি-কাটা দেখা যাইতেছিল :
পরিধানে কালাে রংএর ইজের, কালাে রংএর ভেষ্ট, এবং গলায় কলার
ছিল, কিন্তু টাই ছিল না। চক্ষুদ্বয় সুদীর্ঘ ও প্রশস্ত, চক্ষুর পাতার নিম্নস্থল
স্ফীত এবং অক্ষিপুট সাধারণ লােকের অপেক্ষা কিঞ্চিৎ পরিমাণে
সুদীর্ঘ ও বিস্ফারিত এবং নেত্র হইতে মহাতেজ ও আকর্ষণী-শক্তি বাহির .
হইতেছে। চক্ষুদ্বয় স্বতন্ত্র ভাবে পরিবর্ধিত ও পরিবর্তিত হইয়াছে। কণ্ঠ
স্বর অতিশয় গম্ভীর ও তেজঃপূর্ণ এবং শব্দস্রোত বহুদূরগামী ! অকস্মাৎ
এভাবে দেখিয়া বর্তমান লেখকের একটু ইতস্ততঃ ভাব হইয়াছিল, এবং
সেইজন্য চিনিতে একটু বিলম্বও হইয়াছিল। যাহা হউক, কথাবার্তা
কহিয়া সকলেই প্রস্থান করিলেন।
বর্তমান লেখক পর দিন মেননের সহিত সেন্ট জর্জ স্ট্রীটের বাটীতে
যান। দেশের পাঁচটা কথা কহিয়া, স্বামীজী বর্তমান লেখককে অপর
একটী ধরে লইয়া যান। ঘরটীতে যখন অপর কেহ রহিল না, তখন

